
Узбекистан.

Авторские права принадлежат Таш-
кентскому государственному юридиче-
скому университету. Все права защище-
ны. Использование, распространение и 
воспроизведение материалов журнала 
осуществ ляется с разрешения учредителя.

Реализуется по договорной цене.

научной работе и инновациям Ташкентского государственного 
юридического университета

ОТВЕТСТВЕННЫЙ РЕДАКТОР
O. Чориев – начальник редакционно-издательского отдела Ташкент-
ского государственного юридического университета

ЧЛЕНЫ РЕДКОЛЛЕГИИ
A. Саидов – доктор юридических наук, профессор, директор 
Национального центра по правам человека Республики Узбекистан 
(Tашкент, Узбекистан)

Э. Юхневич – доктор права, профессор Гданьского унивеpситета 
(Гданьск, Польша)

А. Юнас – доктор философии по юридическим наукам (Пекин, 
Китай)

NODAVLAT NOTIJORAT TASHKILOTLARI 
FAOLIYATINI HUQUQIY TARTIBGA SOLISH: 

NAZARIY-HUQUQIY JIHATLAR VA MODELLAR
Narimanov Bekzod Abduvaliyevich,

O‘zbekiston Respublikasi Oliy Majlisining Inson huquqlari 
bo‘yicha vakili (ombudsman) o‘rinbosari, 

yuridik fanlar doktori, dotsent
ORCID: 0000-0002-4703-3358 

e-mail: bekzodnarimanov84@gmail.com

Annotatsiya. Maqolada nodavlat notijorat tashkilotlari faoliyatini huquqiy tartibga solishning 
nazariy asoslari, amaliy mexanizmlari va mavjud modellari chuqur tahlil qilinadi. Nodavlat notijorat 
tashkilotlarining demokratik jamiyatni shakllantirishdagi o‘rni, ularning ijtimoiy barqarorlikni ta’minlash, 
aholining turli qatlamlari manfaatlarini ifodalash va himoya qilishdagi ahamiyati hamda inson huquq va 
erkinliklarini ro‘yobga chiqarishdagi roli yoritiladi. Tadqiqot doirasida nodavlat notijorat tashkilotlarining 
samarali faoliyat yuritishi uchun zarur bo‘lgan huquqiy, tashkiliy, iqtisodiy va institutsional 
shart-sharoitlar, davlat bilan o‘zaro hamkorlik mexanizmlari hamda jamoatchilik ishtirokini ta’minlovchi 
vositalar o‘rganiladi. Xalqaro tajribaga alohida e’tibor qaratilib, AQSh, Germaniya, Janubiy Koreya, Rossiya, 
Buyuk Britaniya, Fransiya kabi mamlakatlarda qo‘llanilayotgan huquqiy tartibga solish modellari – liberal, 
aralash va paternalistik yondashuvlarning ustunlik va zaif tomonlari solishtirma-huquqiy tahlil asosida 
ochib beriladi. Shuningdek, BMT va boshqa xalqaro tashkilotlar tavsiyalari asosida fuqarolik jamiyatini 
rivojlantirish bo‘yicha ilg‘or tajribalar o‘rganilib, ularni O‘zbekiston sharoitida qo‘llash imkoniyatlari tahlil 
qilinadi. Maqolada O‘zbekiston Respublikasida nodavlat notijorat tashkilotlari faoliyatini tartibga soluvchi 
qonunchilikning evolyutsiyasi, amaldagi huquqiy baza, davlat siyosati va institutsional qo‘llab-quvvatlash 
tizimining hozirgi holati ham keng yoritiladi. 

Kalit so‘zlar: nodavlat notijorat tashkilotlari, huquqiy tartibga solish, davlat nazorati, o‘zini o‘zi boshqarish, 
jamoatchilikka hisobdorlik, fuqarolik jamiyati, hamkorlik mexanizmlari, ishtirok modeli, liberal model

ПРАВОВОЕ РЕГУЛИРОВАНИЕ ДЕЯТЕЛЬНОСТИ НЕГОСУДАРСТВЕННЫХ 
НЕКОММЕРЧЕСКИХ ОРГАНИЗАЦИЙ: ТЕОРЕТИКО-ПРАВОВЫЕ АСПЕКТЫ И МОДЕЛИ

Нариманов Бекзод Абдувалиевич,
доктор юридических наук, доцент,

заместитель Уполномоченного 
по правам человека (омбудсмана)

Олий Мажлиса Республики Узбекистан

Аннотация. В статье всесторонне анализируются теоретические основы, практические 
механизмы и существующие модели правового регулирования деятельности негосударственных 

некоммерческих организаций. Освещается роль негосударственных некоммерческих организаций 
в формировании демократического общества, обеспечении социальной стабильности, 
выражении и защите интересов различных слоёв населения, а также в реализации прав и 
свобод человека. В рамках исследования изучены правовые, организационные, экономические и 
институциональные условия, необходимые для эффективной деятельности негосударственных 
некоммерческих организаций, механизмы их взаимодействия с государством, а также 
инструменты, обеспечивающие участие общественности. Особое внимание уделено 
международному опыту: на основе сравнительно-правового анализа раскрываются 
преимущества и слабые стороны либерального, смешанного и патерналистского подходов, 
применяемых в таких странах, как США, Германия, Южная Корея, Россия, Великобритания, 
Франция. Кроме того, исследованы передовые практики развития гражданского общества, 
основанные на рекомендациях ООН и других международных организаций, а также 
возможности их адаптации к условиям Узбекистана. В статье также подробно рассмотрены 
эволюция законодательства Республики Узбекистан, регулирующего деятельность 
негосударственных некоммерческих организаций, действующая правовая база, государственная 
политика и система институциональной поддержки.

Ключевые слова: негосударственные некоммерческие организации, правовое регулирование, 
государственный контроль, самоуправление, общественная подотчётность, гражданское 
общество, механизмы сотрудничества, модель участия, либеральная модель

LEGAL REGULATION OF NON-GOVERNMENTAL NON-PROFIT ORGANIZATIONS: 
THEORETICAL AND LEGAL ASPECTS AND MODELS

Narimanov Bekzod Abduvalievich,
Deputy Commissioner of the Oliy Majlis

 of the Republic of Uzbekistan for Human Rights,
 Doctor of Science in Law, Associate Professor

Abstract. The article provides an in-depth analysis of the theoretical foundations, practical 
mechanisms, and existing models of legal regulation of the activities of non-governmental non-pro�it 
organizations. The role of non-governmental non-pro�it organizations in the formation of a democratic 
society, their importance in ensuring social stability, expressing and protecting the interests of various 
segments of the population, and their role in the realization of human rights and freedoms are 
highlighted. The research examines the legal, organizational, economic and institutional conditions 
necessary for the effective functioning of non-governmental non-pro�it organizations, mechanisms 
for interaction with the state, and tools for ensuring public participation. Special attention is paid to 
international experience, and the advantages and weaknesses of the models of legal regulation used in 
countries such as the USA, Germany, South Korea, Russia, Great Britain, and France – liberal, mixed and 
paternalistic approaches – are revealed on the basis of comparative legal analysis. Special attention is 
paid to international experience, and the advantages and weaknesses of the legal regulatory models used 
in countries such as the USA, Germany, South Korea, Russia, Great Britain, and France – liberal, mixed, 
and paternalistic approaches – are revealed on the basis of a comparative legal analysis. Also, based on 
the recommendations of the UN and other international organizations, best practices in the development 
of civil society are studied, and the possibilities of their application in the conditions of Uzbekistan are 
analyzed. The article also extensively covers the evolution of the legislation regulating the activities of 
non-governmental non-pro�it organizations in the Republic of Uzbekistan, the current legal framework, 
state policy, and the current state of the institutional support system. 

Keywords: non-governmental non-pro�it organizations, legal regulation, state control, self-government, 
public accountability, civil society, cooperation mechanisms, participation model, liberal model

Kirish
Nodavlat notijorat tashkilotlarining (NNT) 

ustavida belgilangan maqsadini qonunchilik 
bilan belgilangan tartibda amalga oshirishi 
murakkab masalalardan biri hisoblanadi. 
Bu, eng avvalo, NNTlarning mustaqilligi va 
ular faoliyatiga davlat organlarining aralash-
masligi prinsipidan kelib chiqadigan jarayon 
sanaladi. 

Shunga qaramasdan, NNTlar va davlat 
organlari oʻrtasidagi oʻzaro munosabatlar-
ni tartibga solishning ikki asosiy modeli 
shakllanganligini qayd etish zarur: birinchi 
model aksariyat MDH davlatlarida nodavlat 
notijorat tashkilotlar faoliyatini nazorat qi-
lish va ularning davlat boshqaruv organlari 
oldida hisobdorligi tendensiyasi kuzatiladi 
[1]; ikkinchi model xususiyatlarini rivojlangan 
xorijiy davlatlar tajribasida kuzatish mumkin. 
Unga koʻra, nodavlat notijorat tashkilotlarida 
oʻzini oʻzi nazorat qilish va keng jamoatchilik-
ka hisobdorlik tartibi oʻrnatilgan. Istisnolar 
xorijiy agentlar va xorijiy moliyaviy manba-
larga taalluqli hisoblanadi [2]. 

Nodavlat notijorat tashkilotlari faoliyatini 
(maqsadini) amalga oshirishning samarador-
ligi aholining NNT faoliyatida faol ishtiroki 
bilan bogʻliq hisoblanadi.

K.A. Cherepov nodavlat notijorat tashki-
lotlarining maʼmuriy-huquqiy munosabat-
lardagi ishtirokini tadqiq qilib, NNTlar va 
davlat organlari oʻrtasidagi munosabatlarga 
huquqiy baho berar ekan, MDH davlatlarida 
shakllangan amaliyotga koʻra, roʻyxatdan 
oʻtkazuvchi organ va soliq organlari tomoni-
dan nodavlat notijorat tashkilotlari ustidan 
nazorat va kontrol faoliyatini “sovetcha mo-
del” sifatida baholab oʻtadi [3]. 

Davlat va fuqarolik jamiyati institutlari 
hamkorligining huquqiy mexanizmlarini tad-
qiq qilgan olim Sh.U. Yakubov uchta modelni 
ajratib koʻrsatadi. Birinchi model paternia-
lizm mazmuniga koʻra, jamiyat ustidan toʻliq 
davlat nazoratini oʻrnatishni anglatsa, ikkin-
chisi liberal model hisoblanib, davlatning 
turli funksiyalari fuqarolik jamiyati institut-

lari tomonidan minimallashtirilishiga qara-
tiladi hamda uchinchi model partisipatorlik 
boʻlib, davlat va fuqarolik jamiyati oʻrtasidagi 
munosabatlarning uzviyligi gʻoyasi ilgari 
suriladi [4]. 

Shunga oʻxshash yondashuvni P. Nayr 
ilgari suradi. U NNT davlat bilan hamkor, 
himoyachi va raqib sifatida uch koʻrinishda 
munosabatga kirishadi [5] deb hisoblaydi. 

Mazkur yondashuvlarga qisman 
qoʻshilgan holda aytish mumkinki, bugungi 
kunda “nodavlat sektor”ning oʻziga xos xu-
susiyatlari toʻliq ochib berilmagan. Jumladan, 
hozirda fuqarolik jamiyati institutlari nafa-
qat muayyan davlatning ichida, balki “xalq 
diplomatiyasi”, “global fuqarolik jamiyati” 
konsepsiyalari asosida global miqyosda ham 
davlatlar, turli ittifoqlar bilan hamkorlik 
qilmoqda. Nayr ilgari surgan yondashuvda 
davlatning NNTga “raqib” sifatida qarashi 
mantiqqa zid hisoblanadi deyish mumkin. 
Chunki agar davlat NNTni raqib sifatida bilsa, 
unda mazkur tashkilotlar faoliyati erkinligini 
cheklab qoʻyish imkoniyatiga ega. 

Material va metodlar
Mazkur tadqiqotning ilmiy asoslanganligi 

va amaliy ahamiyatini ta’minlash maqsadida 
kompleks metodologik yondashuv qo‘llanildi. 
Tadqiqot jarayonida quyidagi ilmiy-uslubiy 
vositalar va tahlil usullari majmuasi qo‘llanil-
di:

Nazariy-huquqiy tahlil usuli – O‘zbekiston 
Respublikasining Konstitutsiyasi, “Nodavlat 
notijorat tashkilotlari to‘g‘risida”gi Qonun, 
boshqa tegishli normativ-huquqiy hujjatlar, 
shuningdek, BMT, YXHT, Yevropa Kengashi 
va boshqa xalqaro tashkilotlarning rezolyut-
siya, konvensiya va tavsiyalari ilmiy-nazariy 
nuqtayi nazardan chuqur o‘rganildi. 

Solishtirma-huquqiy tahlil usuli – AQSh, 
Germaniya, Janubiy Koreya, Fransiya, Buyuk 
Britaniya, Rossiya va boshqa ilg‘or tajribaga 
ega mamlakatlarda nodavlat notijorat tashki-
lotlari faoliyatini huquqiy tartibga solishning 
liberal, paternalistik va aralash modellari 
tizimli o‘rganildi. 

Tadqiqot natijalari 
Bir qator xorijiy davlatlar tajribasi shuni 

koʻrsatadiki, ushbu davlatlarda jamoat fond-
lari moliyaviy hisobot emas, balki faqat mol-
mulkdan foydalanish haqida hisobot eʼlon 
qiladilar.

Ushbu sohada AQSh tajribasiga eʼtibor 
qaratsak, ushbu davlatda nohukumat tash-
kilotlarning hisobdorligiga boʻlgan federal 
talablar AQSh Soliq xizmati tomonidan 
belgilanadi. AQShda xayriya tashkilotlari 
tashkilotning faoliyati va moliyasi haqida ba-
tafsil maʼlumotni oʻz ichiga olgan yillik soliq 
deklaratsiyasini topshirishlari kerak. Yillik 
hisobotlar va buxgalteriya faoliyatiga oid 
maʼlumotlar bazalari onlayn rejimda barcha 
uchun ochiq taqdim etib boriladi.

FAS 117 standartida “notijorat tashki-
lotlarning moliyaviy hisobotlari” (Financial 
Statements of Not-for-Pro�it Organizations) 
tashqi foydalanuvchilar uchun umumiy 
maqsadli hisobot masalalarini batafsil bayon 
qiladi. 

Mazkur standartning maqsadi, bir tomon-
dan, nodavlat notijorat tashkilotlari tomo-
nidan hisobotning dolzarbligi va zarurligini 
tushuntirish va isbotlash, ikkinchi tomondan, 
turli nodavlat notijorat tashkilotlari hisobot-
larining taqqoslanishini taʼminlashdir. Hiso-
bot butun yuridik shaxs haqida maʼlumotni 
aks ettirishi va tashqi foydalanuvchilarning 
umumiy ehtiyojlarini qondirishi kerak. Jum-
ladan, moliyaviy holat, asosiy faoliyat, pul 
oqimlari, aktivlar, majburiyatlar va sof aktiv-
larning holati, shuningdek, sof aktivlar, naqd 
pul yoki boshqa shunga oʻxshash oqimlarning 
oʻzgarishi kabi masalalar aks etishi lozim. 

NNTlarning moliyaviy faoliyati toʻgʻrisida 
hisobot berishi talab etiladi. Soliq imtiyoz-
laridan foydalangan NNTlar koʻproq tekshi-
ruvdan oʻtadi. Masalan, odatdagi moliyaviy 
hisobotlardan tashqari boshqa NNTlarga nis-
batan eng afzal imtiyozli soliq maqomiga ega 
boʻlgan “xayriya” yoki “ijtimoiy foydali” tash-
kilotlar oʻz faoliyati toʻgʻrisida hisobot taqdim 
etishlari kerak. Ayrim hollarda NNTlarga 

tijorat �irmalariga nisbatan soddalashtirilgan 
qoidalar boʻyicha hisobot berish huquqi 
beriladi. Misol uchun, AQShda umumiy yillik 
daromadi 100 000 AQSh dollaridan kam 
boʻlgan NNTlar federal daromad soligʻidan 
ozod etilgan. Aktivlar miqdori 250 000 AQSh 
dollaridan kam boʻlgan NNTlar soddalashti-
rilgan axborot shaklini taqdim etadi [6].

Germaniya Markaziy ijtimoiy tadqiqotlar 
instituti (GIZ) va “Transparency Internatio-
nal” jamoatchilik tashkilotining moliyaviy va 
soliq masalalari boʻyicha muntazam ravishda 
taqdim etilgan moliyaviy hisobot va yillik 
hisobotlar evaziga nodavlat notijorat tashki-
lotlari tashkilot ishining “sifat kafolati” rolini 
oʻynaydigan ramziy logotip (soʻzma-soʻz Sie-
gel-shtamp) dan foydalanish huquqini qoʻlga 
kiritadilar [7].

Isroilda nodavlat notijorat tashkilotlari-
ning moliyaviy faoliyati tashqi auditorlar to-
monidan nazorat qilinadi. Moliyaviy axborot 
tashkilotdan istalgan vaqtda talab qilinishi 
mumkin. Nodavlat notijorat tashkiloti bilan 
bogʻliq har qanday moliyaviy qaror sudga 
shikoyat qilinishi mumkin. Bundan tashqari, 
roʻyxatga olish organi tashkilotning moliya-
viy faoliyatini tekshirishi mumkin [8–11].

Jumladan, Rossiya Federatsiyasining 
“Buxgalteriya hisobi toʻgʻrisida”gi qonunida 
fondlarga moliyaviy hisobotlarni eʼlon qilish 
bilan bogʻliq talab qoʻyilmagan. Ammo Ros-
siya Federatsiyasi “Notijorat tashkilotlari 
toʻgʻrisida”gi qonunining 7-moddasiga asosan 
notijorat tashkilot hisoblanuvchi fond har 
yili oʻz mol-mulkidan foydalanganlik haqida 
hisobot eʼlon qilishga majbur [12].

Qozogʻiston Respublikasining “Buxgalte-
riya hisobi va moliyaviy hisobot toʻgʻrisida”gi 
qonunida ham fondlarning moliyaviy hiso-
botni eʼlon qilishi nazarda tutilmagan. Qonun 
hujjatlarida jamoat fondlarining mol-mulk-
dan foydalanganlik toʻgʻrisidagi yillik hiso-
botni eʼlon qilish tartibi va shartlari, xususan 
hisobotni qanday tartibda va qaysi muddatda 
eʼlon qilishni tartibga soluvchi normalar mav-
jud emas [13–15].

Tadqiqot natijalari tahlili
“Nodavlat notijorat tashkilotlari toʻgʻrisi-

 da”gi Qonunning 8-moddasiga koʻra, roʻyxat-
 dan oʻtkazuvchi organga, davlat soliq xizmati 
organlariga va davlat statistikasi organlariga 
oʻz faoliyati toʻgʻrisida belgilangan tartibda 
hisobotlar taqdim etishi shart.

Shuningdek, mehnat organlariga boʻsh 
ish joylari (vakant lavozimlar) mavjudligi 
toʻgʻrisida va moʻljallanayotgan xodimlar ish-
dan ozod etilishi toʻgʻrisidagi maʼlumotlarni 
taqdim etish tartibi haqidagi nizomga koʻra, 
tashkilotlar (shu jumladan, nodavlat notijorat 
tashkilotlari) mehnat organlariga boʻsh ish joy-
lari (vakant lavozimlar) mavjudligi toʻgʻrisida 
har oy hisobot taqdim qilishlari lozim.

Shu bilan birga, yuqoridagi umumiy 
talablardan tashqari, nodavlat notijorat 
tashkilotlari faoliyat turlaridan kelib chiqib, 
qonun hujjatlariga muvo�iq boshqa turdagi 
hisobotlarni davlat organlariga taqdim qilishi 
mumkin.

Yuqoridagi talablarga rioya qilmaslik, 
qonun hujjatlariga koʻra javobgarlikni kel-
tirib chiqaradi. Bu esa, nodavlat notijorat 
tashkilotlari tomonidan faoliyat yuritishda 
qiyinchiliklar va huquqlarini toʻliq kafolatlan-
masligiga olib keladi.

Shu sababli nodavlat notijorat tashkilot-
lari tomonidan davlat organlariga yagona 
elektron tizim orqali “yagona darcha” prinsipi 
asosida hisobot taqdim qilish hamda mazkur 
elektron tizimni tegishli davlat organlarining 
bazalariga integratsiya qilish taklif qilinadi.

Amaldagi qonunchilikda nodavlat no-
tijorat tashkilotlari uchun qoʻllaniladigan 
normalar uning yuridik shaxs maqomiga ega 
boʻlgan alohida boʻlinmalari uchun tatbiq 
qilinishi yoki qilinmasligi toʻgʻrisida qator 
chalkashliklar mavjud.

Xususan, “Nodavlat notijorat tashkilotlari 
toʻgʻrisida”gi Qonunning 17-moddasiga koʻra, 
nodavlat notijorat tashkilotining ustavida 
quyidagilar nazarda tutiladi:

nodavlat notijorat tashkilotining nomi, 
maqsad va vazifalari, uning tashkiliy-huquqiy 

shakli, u oʻz faoliyatini amalga oshiradigan 
hudud;

nodavlat notijorat tashkilotining tuzilmasi 
va rahbar organlari, zaruratga qarab uning 
nazorat-taftish organlari (ijtimoiy fondlar 
uchun – majburiy) yoki auditorlarni (auditor-
lik �irmalarini) jalb etishning majburiyligi;

rahbar organlarning vakolat doirasi va 
ularni shakllantirish tartibi, ularning vakolat 
muddatlari, doimiy asosda ishlaydigan rah-
bar organ joylashgan yer;

aʼzolik belgilangan birlashmalar uchun 
– aʼzo boʻlish va aʼzolikdan mahrum boʻlish 
shartlari va tartibi, aʼzolarning huquq va maj-
buriyatlari;

pul mablagʻlari va boshqa mol-mulkni 
shakllantirish manbalari, nodavlat notijorat 
tashkiloti hamda uning tarkibiy boʻlin-
 malarining mol-mulkni boshqarish bora-
 sidagi huquqlari;

qayta tashkil qilish va tugatish tartibi;
ustavga oʻzgartirishlar va qoʻshimchalar 

kiritish tartibi.
Shuningdek, mazkur qonunning 9-mod-

dasiga koʻra, nodavlat notijorat tashkilotining 
vakolatxonalari va �iliallari davlat roʻyxatidan 
oʻtkazilgan paytdan eʼtiboran yuridik shaxs 
maqomiga ega boʻlishi mumkin.

Bosh tashkiloti Oʻzbekiston Respublikasi-
dan tashqarida joylashgan xalqaro nodavlat 
notijorat tashkilotlarining hamda chet el 
nodavlat notijorat tashkilotlarining vakolat-
xonalari va �iliallari yuridik shaxslardir.

Vazirlar Mahkamasining 2014-yil 
10-martdagi 57-son qarori bilan tasdiqlan-
gan Nodavlat notijorat tashkilotlarini davlat 
roʻyxatidan oʻtkazish tartibi toʻgʻrisidagi ni-
zomning 13-bandida yuridik shaxs hisoblana-
digan alohida boʻlinmani roʻyxatdan oʻtkazish 
uchun yuridik shaxs hisoblanadigan alohida 
boʻlinma toʻgʻrisidagi nizom taqdim qilinishi 
belgilangan.

Biroq qonunchilikda yuridik shaxs hi-
soblanadigan alohida boʻlinma toʻgʻrisidagi 
nizomda qanday qoidalar boʻlishi kerakligi 
toʻgʻrisida aniq normalar mavjud emas.

Xususan, amaliyotda aksariyat nodavlat 
notijorat tashkilotlarining yuridik shaxs hi-
soblanadigan alohida boʻlinmalari oʻzlarining 
mol-mulki boʻladi, mustaqil xoʻjalik faoliya-
tini olib boradi, tadbirkorlik faoliyati bilan 
shugʻullanadi, kollegial (konferensiya, umumiy 
yigʻilish, kengash va rayosat va hokazo) va yak-
ka boshchilik asosidagi rahbar organlari boʻladi.

Biroq qonunchilikda nodavlat notijorat 
tashkilotlarining yuridik shaxs hisoblanadi-
gan alohida boʻlinmalariga nisbatan:

 uning nomi, u oʻz faoliyatini amalga oshi-
radigan hudud;

tuzilmasi va rahbar organlari, rahbar 
organlarning vakolat doirasi va ularni shakl-
lantirish tartibi, ularning vakolat muddatlari, 
doimiy asosda ishlaydigan rahbar organ joy-
lashgan yer;

mol-mulkni boshqarish borasidagi huquq-
lari qayd qilinishi belgilanmagan.

Shu sababli amaliyotda boʻshliqlar sabab 
noqonuniy holatlarning oldini olish maqsadi-
da nodavlat notijorat tashkilotlarining yuridik 
shaxs hisoblanadigan alohida boʻlinmalarining 
nizomiga nisbatan ham Qonunning 17-modda-
sida belgilangan nodavlat notijorat tashkiloti-
ning ustaviga nisbatan qoʻllaniladigan qoidalar 
tatbiq qilib kelinmoqda.

Xulosalar
Vaholanki, mazkur huquqni qoʻllash ama-

liyotining mustahkam huquqiy asosi mavjud 
emas.

Shu sababli quyidagilar taklif qilinadi: 
1. “Nodavlat notijorat tashkilotlari 

toʻ gʻrisida”gi Qonunning 17-moddasini 
nodavlat notijorat tashkilotlarining yuridik 
shaxs hisoblanadigan alohida boʻlinmalari 
nizomiga qoʻyiladigan talablar bilan 
toʻldirish.

2. Nodavlat notijorat tashkilotlarining 
yuridik shaxs hisoblanadigan alohida boʻlin-
 malari nizomida quyidagilar boʻlishini nazar-
da tutish:

uning nomi, u oʻz faoliyatini amalga oshi-
radigan hudud;

tuzilmasi va rahbar organlari, rahbar 
organlarning vakolat doirasi va ularni shakl-
lantirish tartibi, ularning vakolat muddatlari, 
doimiy asosda ishlaydigan rahbar organ joy-
lashgan yer;

mol-mulkni boshqarish borasidagi huquq-
lari;

nodavlat notijorat tashkilotining ustavida 
qayd qilinmagan boʻlinma faoliyatini tartibga 
soluvchi qonunchilikda belgilangan boshqa 
qoidalar.

